
				এই পাতাটির মুদ্রণ সংশোধন করা প্রয়োজন। 
RR শ্ৰীমাধবেন্দ্ৰপুরী ও বল্লভাচাৰ্য্য ।
করিব ? তোমার দর্শনাভাবে আমার কাতর হৃদয় অস্থির হইয়া পডিয়াছে। “ হে দায়িত, আমি এখন কি করিব ?”
এই শ্লোক উচ্চারণ করিতে করিতে পুরীগোস্বামীপাদ, সিদ্ধিপ্ৰাপ্ত হইলেন। এই মরজগৎ হইতে যেন একটি উজ্জ্বল গ্ৰহ খসিয়া পড়িল। শ্ৰীগুরুদেবের তিরোভাবে শ্ৰীঈশ্বরপুরীপাদের হৃদয় অতীব ব্যথিত হইল।
( سر )
শ্ৰীমাধবেন্দ্রপুরীপাদ মাধ্বসম্প্রদায়েরই আচাৰ্য ছিলেন বটে, কিন্তু তঁহতে এক অভিনবত্ব ছিল। মধ্বাচাৰ্য্য হইতে লক্ষনীপতি পৰ্য্যন্ত এই সম্প্রদায়ের আচাৰ্য্যগণ শৃঙ্গাররসময়ী ভক্তির যাজনা করিতেন না। শ্ৰীমাধবেন্দ্ৰই এই শৃঙ্গাররসময়ী ভক্তির নূতন পথপ্ৰবৰ্ত্তক। অতঃপর ঈশ্বরপুরীপাদ গুরুদেবের আদর্শ গ্ৰহণ করিয়াছিলেন, অনন্তর মহাপ্ৰভু শ্ৰীকৃষ্ণচৈতন্যদেব এই উজ্জ্বলরস জগতে সম্যক প্রচারিত করেন ।
যাহা হউক ঈশ্বরপুরীপাদ গুরুদেবের সিদ্ধিলাভের পর অতীব বিষন্ন মনে নানা তীৰ্থ ভ্ৰমণ করিতে করিতে শ্ৰীব্রজধামে উপস্থিত হইলেন। অবশেষে তিনি গিরিগোবৰ্দ্ধানে শ্ৰীগোপালদেবকে দর্শন করিয়া কৃতাৰ্থ হইলেন। তথায় রামদাস প্রভৃতি সেবাইতগণকে শ্ৰীমাধবেন্দ্রপুরীপাদের তিরোভাবের বার্তা
প্ৰদান করিলেন। এই সংবাদে সকলেই শোকে মুহামান হইলেন । , ,

